
13 փետրվարի 2014 թվականի  N 163  - Ն 
 
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱ- 
ԿԱՆԻ ՓԵՏՐՎԱՐԻ 2-Ի  N 175-Ն  ՈՐՈՇՄԱՆ ՄԵՋ ԼՐԱՑՈՒՄՆԵՐ  ԵՎ 

 ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 
----------------------------------------------------------------------------------------------------------- 
 

Հիմք ընդունելով «Իրավական ակտերի մասին» Հայաստանի Հանրապետության 

օրենքի 70-րդ հոդվածի 1-ին և 5-րդ մասերը՝ Հայաստանի Հանրապետության կառավարու-

թյունը    ո ր ո շ ու մ     է. 

1. Հայաստանի Հանրապետության կառավարության 2012 թվականի փետրվարի 2-ի 

«Պետական մասնակցությամբ առևտրային կազմակերպություններում պետական բաժնե-

մասի կառավարման` պետության կողմից լիազորված ներկայացուցիչների ընտրության 

մրցույթի անցկացման, պետական մասնակցությամբ առևտրային կազմակերպություննե-

րում պետական բաժնեմասի կառավարման` պետության կողմից լիազորված ներկայա-

ցուցիչների աշխատանքների գնահատման կարգը, պետական մասնակցությամբ առևտրա-

յին կազմակերպություններում` պետության կողմից լիազորված ներկայացուցիչների հետ 

կնքվող աշխատանքային օրինակելի պայմանագիրը և պետական մասնակցությամբ առևտրա-

յին կազմակերպություններում` պետության կողմից լիազորված ներկայացուցիչների աշխա-

տանքների գնահատման համար անհրաժեշտ հաշվետվության օրինակելի ձևը հաստա-

տելու մասին» N 175-Ն որոշման մեջ կատարել հետևյալ լրացումները և փոփոխությունները`  

1) որոշման 1-ին կետում`  

ա. 1-ին ենթակետոը «մրցույթով ընտրված» բառերից հետո լրացնել «(բացա-

ռությամբ մինչև 50 տոկոս պետական մասնակցությամբ առևտրային կազմակերպու-

թյունների)» բառերով, 

բ. կետը լրացնել հետևյալ բովանդակությամբ նոր՝ 3-րդ ենթակետով. 

«3) մեկ անձը կարող է մեկից ավելի պետական մասնակցությամբ առևտրային կազ-

մակերպություններում նշանակվել պետական բաժնեմասի կառավարման՝ պետության 

կողմից լիազորված ներկայացուցիչ:». 

2) որոշման 3-րդ կետի 1-ին ենթակետով հաստատված  կարգում` 

ա. 2-րդ կետում «3-րդ կետով» բառերը փոխարինել «3-րդ և 3.1-ին կետերով» 

բառերով, իսկ «դեպքի» բառը՝ «դեպքերի» բառով, 

բ. կարգը լրացնել հետևյալ բովանդակությամբ նոր՝ 3.1-ին կետով. 

«3.1. Մինչև 50 տոկոս պետական մասնակցությամբ առևտրային կազմակերպու-

թյուններում լիազոր ներկայացուցիչները սահմանված կարգով նշանակվում են Հայաս-

տանի Հանրապետության կառավարությանն առընթեր պետական գույքի կառավարման 

վարչության պետի հրամանով` նախապես համաձայնեցնելով Հայաստանի Հանրապետու-

թյան վարչապետի հետ», 

գ. 6-րդ կետը լրացնել հետևյալ բովանդակությամբ նոր՝ 5-րդ ենթակետով. 

«5) մինչև 50 տոկոս պետական մասնակցությամբ առևտրային կազմակերպու-

թյուններում լիազոր ներկայացուցիչները պետք է բավարարեն սույն կետով սահմանված 

չափորոշիչները:», 

 դ. 7-րդ կետը «www.azdarar.am կայքում» բառերից հետո լրացնել «, ինչպես նաև 

հրապարակելով առնվազն երեք հազար օրինակ  տպաքանակ ունեցող մամուլի և զանգվա-

ծային լրատվության այլ միջոցներով» բառերով. 

3) որոշման 3-րդ կետի 2-րդ ենթակետով հաստատված  կարգի` 

ա. 4-րդ կետի 1-ին ենթակետի «գ» պարբերությունը շարադրել հետևյալ խմբա-

գրությամբ.  

«գ. լիազոր ներկայացուցչի կազմակերպչական աշխատանքների գնահատման 

համար` առավելագույնը 40 միավոր, ընդ որում, լիազոր ներկայացուցչի նախաձեռնու-

թյամբ հրավիրված բաժնետերերի (մասնակիցների) ընդհանուր ժողովների բաժինը 

հաշվետու ժամանակահատվածում հրավիրված ընդհանուր ժողովների մեջ՝ 10 միավոր, 

լիազոր ներկայացուցչի նախաձեռնությամբ ժողովի օրակարգ մտցված հարցերի համար 

(ըստ տարվա ընթացքում կազմակերպված ժողովների օրակարգերում ընդգրկված հար-

ցերի ընդհանուր թվում լիազոր ներկայացուցչի նախաձեռնությամբ ներկայացված հար-

ցերի տոկոսային հարաբերակցության)` 10 միավոր, ընդունված հարցերի համար (ըստ 

տարվա ընթացքում կազմակերպված ժողովներում ընդունված հարցերի ընդհանուր թվում 

լիազոր ներկայացուցչի նախաձեռնությամբ ներկայացված և ընդունված հարցերի տոկո-

սային հարաբերակցության)` 10  միավոր, և լիազոր ներկայացուցչի կողմից ներկայացված՝ 

ընկերության տնտեսական գործունեության (հաշվապահական հաշվառման, աուդիտի 

իրականացման, վարչարարության և այլ հարցերի) առաջարկությունների կիրառման 

աստիճանը՝ 10 միավոր.»,  

բ. 4-րդ կետի 2-րդ ենթակետը շարադրել հետևյալ խմբագրությամբ. 

«2) մինչև 50 տոկոս պետական մասնակցությամբ առևտրային կազմակերպություն-

ներում լիազոր ներկայացուցչի աշխատանքները գնահատվում են Հայաստանի Հանրապե-

տության կառավարությանն առընթեր պետական գույքի կառավարման վարչության պետի 

հրամանով ստեղծված հանձնաժողովի (այսուհետ՝ հանձնաժողով) կողմից՝ լիազոր ներ-

կայացուցչի ներկայացրած հաշվետվության հիման վրա: Լիազոր ներկայացուցչի հաշվե-

տվությունը պետք է բովանդակի՝ 

ա. իր կողմից իրականացված աշխատանքների նկարագիրը, 



 

14_0163 

4

բ. իրականացրած աշխատանքներից ստացված արդյունքները, 

գ. կազմակերպության արդյունավետ կառավարման նպատակով իր կողմից ներկա-

յացված առաջարկությունները, 

դ. բաժնետերերի ընդհանուր ժողովներում իր կողմից բարձրացված հարցերը, 

ե. բաժնետերերի ընդհանուր ժողովներում ընդունված որոշումների նկատմամբ 

իր դիրքորոշումը:», 

գ. 4-րդ կետը լրացնել հետևյալ բովանդակությամբ նոր՝ 3-րդ և 4-րդ  ենթակետերով.  

«3) մինչև 50 տոկոս պետական մասնակցությամբ առևտրային կազմակերպություն-

ներում լիազոր ներկայացուցչի հաշվետվությանը պետք է կցված լինեն իր կողմից կատարված 

աշխատանքները հավաստող փաստաթղթերը՝ գրությունները, որոշումները, տեղեկանքները.  

4) մինչև 50 տոկոս պետական մասնակցությամբ առևտրային կազմակերպություն-

ներում հաշվետվության ուսումնասիրության արդյունքում լիազոր ներկայացուցչի աշխա-

տանքը հանձնաժողովը գնահատում է դրական կամ բացասական,  ընդ որում, դրական 

գնահատական ստացած լիազոր ներկայացուցչի հետ աշխատանքային պայմանագրի 

ժամկետը կարող է երկարաձգվել, իսկ բացասական գնահատականը հիմք է աշխատան-

քային պայմանագրի լուծման համար», 

դ. 5-րդ կետը «Գնահատման» բառից առաջ լրացնել «4-րդ կետի 1-ին ենթակետով 

սահմանված դեպքում» բառերով, 

ե. 6-րդ կետում «յուրաքանչյուր տարի մինչև հաջորդ տարվա մայիսի 1-ը» բառերը 

փոխարինել «՝ պայմանագրի գործողության ժամկետի ավարտից 10 օր առաջ» բառերով, 

իսկ կետը «մարմին» բառից հետո լրացնել «, իսկ մինչև 50 տոկոս պետական մաս-

նակցությամբ առևտրային կազմակերպություններում նշանակված լիազոր ներկայացուցիչ-

ները՝ Հայաստանի Հանրապետության կառավարությանն առընթեր պետական գույքի 

կառավարման վարչություն» բառերով, 

զ. 8-րդ կետում «մինչև հաշվետու տարվան հաջորդող տարվա հունիսի 1-ը» բառերը 

փոխարինել «լիազոր ներկայացուցչի հաշվետվությունն ստանալուց հետո երկամսյա 

ժամկետում» բառերով. 

4) որոշման 3-րդ կետի 3-րդ ենթակետով հաստատված պայմանագրում` 

ա. «2. Ներկայացուցչի պարտականությունները և իրավունքները» մասը լրացնել 

հետևյալ բովանդակությամբ նոր՝ 2.6.1-ին կետով. 

«2.6.1. Լիազոր ներկայացուցիչը պարտավոր է՝ 

1) հետևել բաժնետոմսերի կառավարման լիազորված պետական մարմնի կողմից 

ընդունած  որոշումների կատարմանը,  

2) հետևել ընկերության փաստաթղթերի համապատասխանությանը Հայաստանի 

Հանրապետության օրենքներին և այլ իրավական ակտերին ու ընկերության կանոնա-

դրությանը. 

3) հետևել հաշվապահական հաշվառման վարման և ֆինանսական հաշվետվություն-

ների կազմման համապատասխանությանը հաշվապահական հաշվառումը կարգավորող 

Հայաստանի Հանրապետության օրենքների և այլ իրավական ակտերի պահանջներին. 

4) ուսումնասիրել ընկերության հաշվեկշռի կառուցվածքը, պարտավորություն-

ների կազմը,  նախորդ տարիների գործունեության արդյունքներով կուտակված վնասը և 

վերջինիս շարժը. 

5) հետևել ընկերության գործարար ծրագրի կատարմանը. 

6) օրենքով սահմանված կարգով պահպանել պետական և ծառայողական գաղտնիք 

պարունակող տեղեկատվությունը:», 

բ. 2.7-րդ կետից հանել «յուրաքանչյուր տարի» բառերը, իսկ կետը «հաշվետվություն» 

բառից հետո լրացնել «՝ պայմանագրի գործողության ժամկետի ավարտից 10 օր առաջ» 

բառերով, 

գ. 2-րդ մասի 2.6-րդ և 2.7-րդ կետերը «համապատասխան» բառից առաջ լրացնել 

«պետական կառավարման» բառերով, իսկ 2.8-րդ և 2.9-րդ կետերում «լիազորող» բառը 

և դրա համապատասխան հոլովաձևը փոխարինել «պետական կառավարման համապա-

տասխան մարմին» բառերով և դրանց համապատասխան հոլովաձևերով,  

դ. 4-րդ մասի 4.2-րդ կետում «լիազորողին» բառը փոխարինել «ընկերությանը» բառով.  

5) որոշման 3-րդ կետի 4-րդ ենթակետով հաստատված հաշվետվության օրինակելի ձևի`  

ա. 1-ին կետով սահմանված աղյուսակից հանել «Լիազոր ներկայացուցչի զբաղեցրած 

պաշտոնը» բառերը, 

բ. 4-րդ կետով սահմանված աղյուսակի 2-րդ և 3-րդ տողերը շարադրել հետևյալ 

խմբագրությամբ. 

« 2. Լիազոր ներկայացուցչի նախաձեռնությամբ հրավիրված բաժնետերերի 
(մասնակիցների) ընդհանուր ժողովների թիվը (հաշվետու 
ժամանակահատվածում) 

 

3. Լիազոր ներկայացուցչի նախաձեռնությամբ հրավիրված բաժնետերերի 
(մասնակիցների) ընդհանուր ժողովների բաժինը հաշվետու 
ժամանակահատվածում հրավիրված ընդհանուր ժողովների մեջ (տող 2՝ 
հարաբերած տող 1՝ բազմապատկած 100) 

 

», 
 

գ. 4-րդ կետով սահմանված աղյուսակը լրացնել հետևյալ բովանդակությամբ նոր` 

10-րդ, 11-րդ և 12-րդ տողերով. 

« 10. Հաշվետու ժամանակահատվածում լիազոր ներկայացուցչի կողմից 
բարձրացված՝ ընկերության տնտեսական գործունեության (հաշվա-
պահական հաշվառման, աուդիտի իրականացման, վարչարարության և այլ 
հարցերի) վերաբերյալ ներկայացված առաջարկությունների թիվը  

 

11. 10-րդ տողում նշված առաջարկություններից ընկերությունում կիրառված 
առաջարկությունների թիվը 

 

12. Հաշվետու ժամանակահատվածում լիազոր ներկայացուցչի կողմից 
ներկայացված՝ ընկերության տնտեսական գործունեության (հաշ-
վապահական հաշվառման, աուդիտի իրականացման, վարչարարության 
և այլ հարցերի) վերաբերյալ առաջարկությունների կիրառման աստիճանը 
(տող 11՝ հարաբերած տող 10՝ բազմապատկած 100)  

 

»։ 
 

 

 

        ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
                  ՎԱՐՉԱՊԵՏ             Տ. ՍԱՐԳՍՅԱՆ 


